Utvida kvote for lisensfelling av ein ulv i region 2 

I Aust-Agder gjeld det kommunane Evje og Hornnes, Iveland, Birkenes, Bygland, Froland, Åmli og Valle fram til 31.3.11. 

Rovviltnemnda i region 2 har gjort ei vurdering av bestandssituasjonen, den skade ulv påfører bufenæringa og skadepotensialet, jamfør prinsippet om arealdifferensiering, samt samordning med region 1 Vestlandet, og på dette grunnlaget fastsett ei utvidet kvote på en – 1 – ulv for lisensfelling i 2010/2011.

Lisensfellinga er avgrensa til kommunane Evje og Hornes, Iveland, Birkenes, Bygland, Froland, Åmli og Valle i Aust-Agder fylke og Fyresdal, Nissedal og Drangedal i Telemark fylke. Vedtaket er fatta i medhald av forskrift 18. mars 2005 nr. 242 om forvaltning av rovvilt § 10, jamfør § 7, jamfør Lov 19. juni 2009 nr 100 om forvaltning av naturens mangfold (naturmangfoldloven) § 18 første ledd bokstav b og § 77.

Lisensfelling krev løyve frå grunneigar. For øvrig gjeld ordinære føresegner om jakt og jaktutøving i henhold til viltloven med føresegner, herunder krav om våpen og ammunisjon.

For å registrere deg som lisenjegar må du gå inn på Brønnøysundregisteret. Det er viktig at jegarar hukkar av på kva for dyr dei ønskjer å jakte på. Dei må og skrive ut sin personlege lisens som skal bringast med på jakt. Du kan og lese meir om lisensfelling på nettstaden til Direktoratet for naturforvaltning.


Jegar har og plikt til å halde seg oppdatert om kvota er oppfyllt, og skal minimum sjekke informfasjon om kvota på telefon nr. 37017538 slik: 

· morgonen før jaktstart og 

· mellom kl. 13.00 og 14.00 jaktdagen. 

Melding om skoten ulv skal med ein gong meldast frå til 957 292 69 (viltforvaltar Per Ketil Omholt) med opplysning om navn og telefonnr. på jegar. Felt ulv skal visast fram for Statens naturoppsyn for umiddelbar kontroll, merking og prøvetaking, og skotstaden skal kunne påvisast. 

Dersom jegar skadeskyt eller løsner skot mot ulv, skal det utan opphald meldast frå til Fylkesmannen og nærmaste politimyndigheit, jf. § 16-17 i føresegn om forvalting av rovvilt. Eittkvart skot som blir løsna mot ulv skal meldast frå til Fylkesmannen. Det er ikkje tillete å nytte snøscooter under lisensfelling, jr. § 21 i viltloven.

For at det ikkje skal bli for mange jegarar ute på ein gong, og sikre at jakta går føre seg på ein forsvarleg måte, oppmoder vi alle lisensjegarar til å kontakte Geir H. Moe, tl. 3708 13 56 / 416 36 115. Han er villig til å fungere som kontaktperson i region 2.

I lenka under kan du lese brevet frå region 2 med kart over lisensfellingsområdet, og saksframlegg frå sekretariatet med vedtaket av nemnda. 

(23.02.2011) 

